
Davanti gh’ea i sbandieratoî de Lavagna, davei bravi a
caciâ in aia e bandee pe repigiale sensa fale cazze.
Arivæ a De Ferari gh’é stæto e urtime raprezentaçioin;
pöi, introduta da-o “cintraco” Marco Pepé, a letua, fæta
con gaibo e co-o cheu da-a nòstra sòccia a Gianca Poistæ
(Bianca Podestà), pe spiêgâ o scignificato de questa çei-
mònia. Quindi l’Abòu do Pòpolo (o prescidente da Com-
pagna) o l’é anæto da-o Duxe (o scindico) e o gh’à dito:
«Ben trovòu mesê ro Duxe»; o Duxe o gh’à rispòsto: «Ben
vegnuo mesê l’Abòu». Pöi s’é dæto feugo a-o Confeugo:
a sciamma a l’é stæta carnoza, bella e inponente: bon
segno pe l’anno intrante.
Arivæ sciù inta Sala do Gran Conseggio a gente a l’ea mai
tanta che i figuranti son stæti missi in sciô palco e no in
gio perché no gh’ea de pòsto. Dòppo i salui do prescidente
da Region, on. Giovanni Toti, l’é stæto l’oa di mogogni.
St’anno chi, o primmo do scindico neuvo o Marco Bucci,
ciù che mogogni ò çercòu de proponn-e di temi: a rivalu-
taçion da Lanterna, scinbolo de Zena; a creaçion do
“Muzeo da çitæ”; dase da fâ pe ciamâ l’Inno de Mameli,
vegnuo finalmente l’Inno ofiçiale da Republica Italiann-
a, co-o nomme che ghe speta: la Genovese, perché,
comme o scindico o l’aiva za fæto notâ, l’Inno de Mameli
o l’é stæto scrito da doî zeneixi e o l’é stæto cantòu pe-a
primma vòtta do 1847 chi a Zena in Oêginn-a. Ò doman-
dòu inpegno pe rilanciâ a nòstra bella parlâ: o zeneize; e
ò dæto a pinn-a disponibilitæ da Compagna a colaborâ co-
o Comun pe-o ben de Zena.

Inta seu rispòsta o Scindico o l’à riconosciuo a-a Compa-
gna l’inpegno e a pascion co-i quæ a se da da fâ pe-a di-
feiza di nòstri valoî da tradiçion; quindi o s’é dito
interesòu a fâ o “Muzeo da çitæ” e disponibile a inandiâ
quarcösa pe-e rivalorizâ a nòstra coltua. Gh’aniemo a
parlâ pe rende òperative e cöse che se semmo diti.
Finio o momento di mogogni, consegnòu o tondo de Dênâ
(fæto comme ògni anno, da-a nòstra valente artista a Elena
Pongiglione), gh’é stæto o rito do “cartulario”. Devi savei
che inte l’antigo i mogogni de l’Abòu ean e richieste do
pòpolo a-o governo perché o fesse quelle cöse che o pò-
polo o l’aiva de bezeugno. O Duxe, pe vegnî incontra a-e
primme ezigense o dava a l’Abòu in cartulario do Banco
de San Zòrzo (ancheu diescimo ’n asegno) riservadose de
intervegnî con ciù palanche in segoito. Ancheu, in me-
möia de questo fæto, o scindico o consegna a-o presci-
dente da Compagna in asegno de quarche çentanâ de eori
òferto pe l’òcaxon da-a Banca Carige.
A çeimònia a l’é andæta avanti co-o console Maurizio
Daccà ch’o l’à aregordòu a figua do Giulio Monteverde
a-o quæ o Confeugo o l’é stæto dedicòu. A questo ponto
l’é comensòu a parte finale con canti e balli; à parteçipòu
a Laura Parodi con Julyo Fortunato e Fabio Rinaudo, o
Carlo Denei, i De Muro poæ e figgio, pe concludde co-i
balli do Nuovo Gruppo Folcloristico Città di Genova: tutte
ezibiçioin de grande qualitæ.
Pe finî, tutti in pê a cantâ o “Ma se ghe penso”, l’inno da
nòstra bella Zena.

Il Parlamento è convocato all’Aula San Salvatore, Scuola Politecnica dell’Università di Genova, Piazza Sarzano a
Genova, in prima convocazione sabato 14 aprile 2018 alle ore 01,00 ed in seconda convocazione sabato 14 aprile
2018 alle ore 9,00 con il seguente Ordine del Giorno:

• approvazione relazione morale 2017
• approvazione rendiconto consuntivo 2017
• approvazione rendiconto preventivo 2018
• conferma del Console Generale alla Presidenza
• varie ed eventuali.

Isabella Descalzo
Gran Cancelliere

Ricordo quanto previsto nell'articolo ventiduesimo - diritti di voto: Agli effetti delle votazioni saranno considerati
solo i Soci Effettivi in regola con il pagamento delle quote.
I Soci con diritto di voto hanno facoltà di farsi rappresentare da altro Socio avente diritto di voto mediante regolare
delega scritta da presentarsi al Parlamento al momento dell'apertura. Un Socio non potrà avere più di tre deleghe.

Facsimile di delega da scrivere anche su foglio in carta semplice

Il Socio _______________________

delega_________________________

a rappresentarlo in occasione della riunione a Parlamento del 14 aprile 2018.

Firma di chi delega ___________________


